
Programa de Converxencia Galega en Cedeira: 

 

A continuación están os puntos que desenvolveremos no caso de governar 
despois das eleccións do 22 de maio. É un programa realista, feito polos 
veciños, que saben dos problemas e necesidades de Cedeira, pero tamén dos 
seus puntos fortes, non prometemos grandes obras, porque facelo nestes 
tempos de crisis é unha irresponsabilidade. Centrámonos nos problemas da 
xente, con solucións realistas e factibles, máis dependentes de vontade 
política que de presupostos, aproveitando ben os recursos cos que contamos é 
perfectamente viable: 

  

Servicios Municipais: Modernizar a administración local, adaptándose ós 
novos tempos, onde se atenda a todos os veciños con dedicación e 
proximidade. Creación dunha oficina de atención ó consumidor (OMIC).  
Axilizar as respostas en trámites administrativos, licenzas, pagos a 
proveedores, etc... 

Seguridade: os veciños de Cedeira teñen dereito a servizos de seguridade 
que actúen as 24 horas en casos de accidentes, indendios, roubos, 
vandalismo, etc...Propoñemos a creación dun equipo de intervención 
municipal integrado por profesionais (GRUMIR ou equivalente segundo a 
normativa vixente do momento), e potenciación da Agrupación de Voluntarios 
de Protección Civil de Cedeira. Patrullas de seguridade cidadá na Policía 
Local as 24 horas, tanto na vila como no rural.  Policía Local e Garda Civil 
teñen competencias diferentes e complementarias, que se coordinan na Xunta 
Local de Seguridade, que convocaremos periódicamente. 

Industria e Emprego: facer do incipiente Polígono da Trabe un proxecto real 
máis ambicioso, atractivo para as novas empresas que se queiran asentar nel. 
A nosa idea é ubicar un edificio municipal que aglutine un centro de negocios 
a disposición de empresas locais e visitantes, unha oficina de información e 
un Viveiro de Empresas destinado a novos emprendedores, e onde se 
realicen cursos de formación prelaboral: forestal, horticultura, gandería, 
hostelería, industrial, estética, etc...Apoiaremos ó pequeno comercia da vila 
e á hostelería para desenrolar actividades que dinamicen os seus negocios 
nestes tempos tan complicados. 

Social: conciliación da vida laboral e familiar, de nais que teñen fillos 
pequenos, e tamén de fillos con maiores ó seu cargo. Precisamos garderías, 
monitores de tempo libre, talleres infantís... Promover o deporte e mellorar as 
instalacións da piscina e do polideportivo. Creación dun Centro de Día 
para os nosos maiores. Creación da "Casa da Xuventude" para nenos e 
rapaces con programas de ocio alternativo e interacción social, cursos de 
orientación laboral, oficinas de asesoramento nos temas que afectan á 

xuventude. Creación dun Parque de educación vial. Dar apoio, económico e 
moral, ás distintas asociacións e outros colectivos, establecendo reunións 
periódicas para coñecer de primeira man os seus requerimentos e buscando 
unha solución consensuada entre todos, cun criterio de reparto das 
subvencións equitativo e transparente. Servicio especializado de 
atención a víctimas de violencia doméstica e outros conflictos familiares. 
Cursos de contido social. Facilitar a participación veciñal na vida política 
municipal. 

En Cedeira o Medio Ambiente, o Rural e o Turismo teñen que camiñar da 
man, non se entende un sin os outros, polo que hai que potencialos a todos 
por igual. Temos moita extensión do concello catalogada como Red Natura, 
LIC, etc..., temos que difundir o seu coñecemento para incentivar a súa 
protección, e buscar xeitos, que os hai, de que empresas creadoras de 
emprego os exploten de modo sostible. Hai que explotar un turismo 
alternartivo, so temos dous meses escasos de verán, pero temos unha 
natureza fantástica en inverno, con acantilados inigualables, monumentos 
megalíticos olvidados nos nosos montes, e aínda conservamos uns 
aproveitamentos gandeiros tradicionais no monte que son uns grandes 
valores que temos que aproveitar e defender, non se entenden os nosos 
montes sen vacas e sen bestas. 

Pero nada disto vale se non hai xente vivindo nas aldeas. O equipo de 
Converxencia Galega de Cedeira sabe de primeira man as dificultades que 
conleva vivir no rural, faltan servicios, e mesmo a obra de reparación máis 
sinxela dunha casa ou arrimo conleva moita burocracia no concello, e iso hai 
que solucionalo, temos que dar facilidades a aquel que se decida a vivir no 
noso rural e deixar de poñerlle atrancos. O concello ten que estar para dar 
solucións, non problemas. 

Hai moitos pequenos propietarios de terras que, cultivadas con productos de 
horta ou destinadas a unha pequena explotación gandeira, poden supoñer 
unha fonte de ingresos importante para unha familia, pero non se traballan 
pola dificultade da comercialización dos productos. Propoñemos recuperar 
unha cooperativa que solucione ese problema, que abarate custos de 
producción, que xestione axudas e que nos oriente para facer da agricultura e 
a gandería unha inversión rendible. Outro problema que temos son os porcos 
bravos, os xabaríns, cunha poboación elevada que causa danos nas colleitas, 
pastos, e mesmo na flora e na fauna protexidas. Por iso, sempre contando co 
TECOR e administración autonómica, que son os que teñen competencias no 
tema, hai que buscar solucións para que naide deixe de traballar a terra por 
culpa diso. 

O concello de Cedeira é propietario de grandes extensións de monte na 
Capelada, hai que facer un Plan Municipal de Xestión da Capelada que 
integre todos os usos e recursos da serra, que empregue xente de aquí (por 
exemplo: hai tempo que a “forestal” (antes ICONA e logo a Xunta) non paga 
xornais a traballadores de Cedeira), e que revirta en todos os veciños do 

Xente coma ti, 

 polo ben de Cedeira 



concello. Falamos de madeira, gandería, eólicos, setas, paisaxe, patrimonio 
histórico, das lendas e tradicións que acompañan a lugares tan 
impresionantes como son os acantilados e o mesmo San Andrés de Teixido: 
Aproveitaremos aquilo que nos diferencia para atraer turistas, e San andrés 
so hai un, e está en Cedeira, hai que buscar solucións de accesos e 
aparcamento, que os veciños e suministros non teñan problemas para chegar 
ás súas casas,  e evitar atascos que hoxe impiden atender unha eventual 
emerxencia. Pero hai que empezar por atender ós veciños que alí viven, 
falando con eles, sin impoñerlles solucións pensadas en despachos, polo 
ben dos turistas, pero primeiro dos veciños.  

Temos que saber englobar todo iso, toda a nosa riqueza, das festas e das 
romerías, a Rapa das Bestas, a festa do Percebe, o Samaín, o Lugnasad, a 
Patrona, as festas de cada parroquia e englobar todo nunha imaxe 
característica, algo que chame a vir a Cedeira, e non só nos meses de verán. 
Hai que rematar e dotar de contido as obras empezadas como o camping do 
Toxo ou o novo curro da Rapa das Bestas. Hai que tratar de recuperar as 
tabernas rurais, que xa quedan poucas, darlles unha marca de calidade e 
promocionalas para que o turismo tamén lles chegue. 

Obras e Infraestructuras: loitaremos sen descanso para mellorar os 
accesos viarios do nos Concello, rematando así con anos de illamento. 
Velaremos, como é lóxico pero non sempre se fai, pola conservación e 
mantemento das vías xa existentes.Nas nosas rúas hai que garantir a 
accesibilidade que a lei, e sobre todo a razón, obrigan. Temos unhas prazas 
públicas descoidadas e desaproveitadas que hai que arranxar e dotar de vida. 
É preciso buscar solucións para o aparcamento, moito máis nos meses de 
verán, cando se triplica a poboación.  

A nosa Vila Vella é todo o contrario a unha aldea, pero ambas comparten un 
problema: a xente xa non quere vivir alí, queda envellecida, condeada á 
despoboación. Vivir alí ten que ser azoso, hai que dar servicios e facilitar a 
rehabilitación e mantemento  das casas. 

Converxencia Galega traballará por 
unha Cedeira para os cedeireses, 
atractiva para vivir e tamén para 

visitar.  

Somos xente coma ti, polo ben de 
Cedeira. 

 

Raquel Pardo  
Candidata á alcaldía de 
Cedeira 


